
1go artikulua: Xedea.-

Plegu honen xedea Etxarri Aranatzen urtero esleitzen diren etxeetarako egur-loteen
esleipenduna izateko familia-unitateek bete behar dituzten baldintzak ezartzea da.

2. artikulua: Esleipenduna izateko bete behar diren baldintzak.

Orokorrean, baldintza hauek betetzen dituzten titularrak dituzten familia-unitateak
izango dira etxeetako egur-loteen onuradunak:

a) Adinez nagusia edo adinez txiki burujabetu nahiz juridikoki zilegitua izatea.

b) Udal erroldan izen emanda egotea bi urteko antzinatasunaz. Entitate lokalek
epe hori Ordenantza bidez finkatuko dute.

c) Egoitza herri-lurraren entitate titularrean egiazki eta jarraian izatea, urtean
bederatzi hilabetetan gutxienez.

d) Onuradunak entitate lokalarekin dituen betebehar fiskalak eguneratuak izatea.

3. artikulua: Eskaera.-
Egur lotea jasotzeko interesa duten pertsonek Etxarri Aranazko Udalaren erregistro
orokorrean dagokion eskaera bete eta aurkeztu beharko dute, ohikoa den moduan

(erregistro fisiko edo elekironikoaren bidez).

Eskaerak aurkezteko epea 2021eko maiatzaren 14ean 1400etan bukatuko da.

4. artikulua: Prezioa.-

Egur lotearen prezioa 44,00 eurokoa izango da.

Lote baten esleipendun izateko interesa duten pertsonek zenbateko hori Udalaren
kontu korronteetariko batean ordaindu beharko dute, eta ordainagiria aurkeztu,

dagokion eskabidearekin batera, edo ordainagiria helbideratzeko eskatu.

Eskaera epez kanpo aurkezten duten pertsonek 60,00 euro ordaindu beharko dituzte
44,00 euro ordez.

5. artikulua: Zozketa.-

Loteen esleipena zozketa baten bitartez egingo da.

Kobid-19aren hedapenak eragindako egoera epidemiologikoa dela eta, zozketa
publikorik gabe egingo da. Udal idazkariak emango du erabakiaren fede.

6. artikulua: Aprobetxamendurako baldintzak.-

Orokorrean, egur lotea jasotzen duten pertsonek aprobetxamendua gauzatzeko
ondoan zehazten diren baldintzak bete beharko dituzte:

- Loteak ateratzeko epea, 2021eko uztailak 1ean hasi eta 2021eko irailaren 30ean
bukatuko da. Epe horren barruan aterako ez balitz, lotea Udalaren eskuetara
pasatuko litzateke. Epeak aldatzen badira interesdunei bandoaren bitartez
jakinaraziko zaie.

-Ezinezkoa da zuhaitzak bere arramekin arrastaka ateratzea. Kalterik sortuz gero
lotearen jabea izango da erantzulea.

- Pistara eta ezpondara eroritako arramak kendu beharko dira.

-Bideak eta mendia ez kaltetzeko, eguraldi txarra dagoenean eta egun euritsuak
direnean mendian lanik ez egitea gomendatzen da.

- Lotea moztu eta gero geldituko den tokoia ezin da 10 zentrimetro baino
handiagoa izan, eta edonola ere Basozainek egindako marka errespetatu beharko
du (adierazitako markaren gainetik moztuko da).

- Lotearen esleituak ardura osoa bere gain hartuko du, bai berak hartu dezakeen
kaltez edota beste pertsonei sor diezaiokeen Kkaltez. Era berean, istripuak
ekiditeko seguritateko neurriak kontutan izango duenaren konpromisoa hartuko
du. Etxarriko udalak ez du inolako ardurarik izango esleipen honek ondorioak izan
arren.

-Egur lotearen esleituak egurra norberak aprobetxatu beharko du, egurra saltzea beti
ere debekatuta dago.

